
С.Сейфуллиннің 120 жылдығына арналған «Сейфуллин оқулары–10: Мемлекеттің
индустриалды–инновациялық саясатын құрудағы бәсекеге қабілетті кадрларды дайындау
келешегі мен ғылымның рөлі» атты Халықаралық ғылыми-теориялық конференциясының
материалдары = Материалы Международной научно-теоретической конференции
«Сейфуллинские чтения–10: Новые перспективы подготовки конкурентоспособных кадров и
роль науки в формировании индустриально-инновационной политики страны», посвященная
120-летию со дня рождения С.Сейфуллина. – 2014. – Т.І, ч.2. – Б. 57-60

ҚАЗАҚСТАН РЕСПУБЛИКАСЫНДА
САЛЫҚТЫҚ ТҮСІМДЕРДІҢ БЮДЖЕТ КІРІСІНДЕГІ РӨЛІ

Мемлекет салықтарды экономиканы дамыту, тұрақтандыру барысында
қуатты экономикалық тетік ретінді пайдаланады.

Салықтардың мәнін толық түсіну үшін олардың экономикалық маңызын
түсіну қажет. Ал салықтардың экономикалық маңызы олардың атқаратын
қызметіне тікелей байланысты.

Мемлекет Басшысы Қазақстан халқына Жолдауында салықтық реттеуді
Қазақстан дамуының жаңа кезеңінің болмысына сәйкес келтіру жөнінде
міндет қойылғанын, салықтық реформалардың басқа бағыттарымен қатар
жаңа Салық кодексі тікелей әрекет ету заңы болуы тиіс екендігі
айқындалғанын, бұл ретте, әкімшілендіру сапасы мен салық төлеушілердің
мүдделерін үйлестіру қажет екендігін және осыған байланысты, салық
кодексіне салық салу саласындағы нормативтік құқықтық актілер барынша
қосылғанын, салық рәсімдері жеңілдетілгенін атап өтті.

Салық салу бұл барлығына мемлекетке де, қоғамға да жеке салық
төлеушіге де қатысы бар сала. Мемлекет үшін – бұл өте маңызды. Ол
мемлекеттің қызметін қаржыландыратын негізгі табыс көзі. Мемлекет
құрылымының өзгеруі, өркендеуі қашанда болса оның салық жүйесінің қайта
құрылуымен, жақсаруымен бірге қалыптасады.

Салық арқылы жинаған ақша қаржылары бюджетке және басқа да
мемлекеттік ақша қорларына түседі. Олар мемлекеттік аппарат ұстауға,
мемлекеттің қорғаныс қабілетін қамтамасыз етуге, мемлекеттік
бағдарламаларды қаржыландыруға, бюджет сферасының қызметкерлеріне
еңбекақы төлеуге қажет.

Нарықты экономиканың қалыптасуы кезеңінде салық салу саясатының
негізгі бағыты – салық жүйесін құру және оның тиімді қызмет етуіне
мүмкіншілік беретін салық механизімін іске асыру. Салық жүйесі мемлекет
қаржы көздерін жасаудың ең негізгі құралы болуымен қатар, ел экономикасын
қайта құруға, өндірістің ұлғайып дамуына және саяси әлеуметтік шараларды
толығымен іске асыруға мүмкіндік туғызады.

Қазіргі таңда, Қазақстан экономикасын дамыту мақсатында мемлекет
тарапынан біраз реформалар жүргізілуде. Атап айтсақ, 2009 жылдың 1-ші
қаңтарында Салық заңдылығына біраз өзгерістер мен толықтырулар енгізілді.
Қазіргі таңда да салық жүйесіне өзгертулер енгізу туралы да біршама іс
шаралар атқарылуда.



Салық жүйесі де өз алдына сала болып қалыптасуы үшін, біршама
қиындықтарды бастан кешіре отырып, көптеген өзгерістер мен толықтырулар
жасалынып, қазіргі кезде тұрақты жүйеге түсуде.

Қазақстан Республикасының салық жүйесі реформалаудың үш кезеңінен
өтті.

Салық кодексі салықты және бюджетке төленетін басқа да міндетті
төлемдерді белгілеу, енгізу және есептеу мен төлеу тәртібі жөніндегі билік
қатынастарын, сондай – ақ мемлекет пен салық төлеуші арасындағы салық
міндеттемелерін орындауға байланысты қатынастарды реттейді.

2011 – 2013 жылдары салықтық түсімдер мемлекеттік бюджет кіріс
көлемін ұлғайтып, түскен салықтық түсімдер арқылы халықтың әлеуметтік –
экономикалық жағдайын жақсартуға жұмсалып отырды, яғни салықтың
реттеушілік қызметі арқылы тікелей жұмыстар атқарылды, оны салықтық
түсімдердің динамикасынан  (1 кесте) көруге болады.
Кесте 1 – Салықтық түсімдер динамикасы, мың теңге

Төлемнің
атауы

2011
жыл

2012
жыл

2013
жыл

ауытқуы (-,+) өсу қарқыны
%

2012
жыл

2013
жыл

2012
жыл

2013
жыл

Салықтық
түсімдер

3 982 338 4 095
366

4 779 004 113028 683638 103 117

Корпоративтік
табыс салығы

1 050 380 1 041
217

1 032 737 -9163 -8480 99 99

Жеке табыс
салығы

376 245 438 498 492 991 62253 54493 117 112

Әлеуметтік
салық

296 843 340 997 380 477 44154 39480 115 112

Мүлікке
салынатын
салық

161 169 172 305 142 444 11136 -29861 107 83

Жер салығы 12 977 13 039 14 150 62 1111 100 109
Көлік
құрал-дарына
салынатын
салық

29 975 30 961 36 029 986 5068 103 116

Бірыңғай жер
салығы

818 820 830 49148 413289 106 145

Қосылған құн
салығы

865 213 914 361 1 327 650 16743 10508 122 111

Акциздер 76 400 93 143 103 651 -407 109008 99 4 есе
Басқа да
салықтық
түсімдер

1 145 020 1 156
087

1 094 846 11 067 -61 241 101 94,7

1-кестеден 2011 жылы КТС салығы 1 050 380 теңгені, 2012 жылы 1
041 217 теңгені, 2013 жылы 1 032 737  теңгені құрағанын көруге болады, яғни
2012 және 2013 жылдарындағы  жеке табыс салығын 2011 жылмен
салыстырғанда 99 % - ға орындалғанын, әлеуметтік салық 2011 жылға
қарағанда 2012 жылы 12,0 % - ға өскенін, жер салығының  2012 жылға



қарағанда 2013 жылы 9 % - ға өскендігін, басқа да салықтардың бюджетке
түсуі 2011 жылға қарағанда 2013 жылы төмен орындалғанын, ал мүлікке
салынатын салықтың көлемінің азайғанын көреміз.

Сонымен қатар, салықтық түсімдердің құрылымы арқылы  салықтардың
жалпы салықтық түсімдердің ішінде үлесінің қанша пайыз бар екендігін
қарастыра аламыз (2 кесте).
Кесте 2 - Салықтық түсімдердің құрылымы, мың теңге

Төлемнің атауы
2011 2012 2013

Σ үлесі
%

Σ үлесі
%

Σ үлесі
%

Салықтық түсімдер 3982338 100 4095366 100 4779004 100%

Корпоративтік табыс
салығы

1050380 26,38 1041217 25,42 1032737 21,61

Жеке табыс салығы 376245 9,45 438498 10,71 492991 10,32

Әлеуметтік салық 296843 7,45 340997 8,33 380477 7,96
Мүлікке салынатын салық 161169 4,05 172305 4,21 142444 2,98
Жер салығы 12977 0,33 13039 0,32 14150 0,30
Көлік құралдарына
салынатын салық

29975 0,75 30961 0,76 36029 0,75

Бірыңғай жер салығы 818 0,02 820 0,02 830 0,02
Қосылған құн салығы 865213 21,73 914361 22,33 1327650 27,78
Акциздер 76400 1,92 93143 2,27 103651 2,17
Басқа да салықтық
түсімдер

1145020 30,36 1156087 29,0 1094846 26,7

2-ші кестеде жеке табыс салығы 2011-2012 жылдары жалпы салықтық
түсімдердің 10% - ын құраса, 2013 жылы 9 % - ын құраған, әлеуметтік салық
2012 жылы 1% - ға жоғарылаған, ал 2013 жылы керісінше 1% - ға төмендеген,
2011-2012 жылдары  салықтық түсімдердің ішінде мүлікке салынатын салық
4% - ды құраса, ол 2013 жылы 2,9% құрап отыр, жер салығы, көлік
құралдарына салық және  бірыңғай жер салығы  2011 - 2013 жылдар
аралығында салықтық түсімдері өзгермеген, қосымша құн салығы 2011
жылғы салықтық түсімдердің ішінде 21,7 % - ын құраса, 2012 жылы 22,3 % -
ын құраған, ал 2013 жылы 27,8% - ын құрап отыр.

Басқа да салықтық түсімдер  2011 жылы 30% құраса, 2012 жылы 29%
құрап,  ал 2012 жылы бұл көрсеткіш 26,7% - ға төмендеп отыр

Салықтық түсімдер бюджет кіріс бөлігін ғана қалыптастырып қоймай
Ұлттық қордың қалыптасуына да септігін тигізеді және бюджетке түскен
салықтардың белгілі бір мөлшері ұлттық қорға аударылып отырады.

Салықтық түсімдермен қатар салықтық емес түсімдер, оның ішінде
трансфертте, мемлекеттің активтерін сатудан түскен түсімдер және
алымдардан түскен түсімдер еліміздің ұлттық қорын қалыптастырады.

Жалпы алғанда, біздің ойымызша, салық жүйесін жетілдірудегі салықтық
реттеудің негізгі бағыттары келесідей:

- салық жүйесінің тұрақтылығын қамтамасыз ету;



- салық жүйесін максималды жеңілдету, заңдардан және біркелкі емес
түсіндірмесі бар нормалардың нұсқауларынан шығарып тастау;

- салықтық күштемені  салық мөлшерлемелерін төмендету жолымен
жеңілдету,  салық алудың орынды деңгейін қамтамасыз ету;

- тікелей және тікелей емес салықтардың оңтайлы үйлесімін қарастыру;
- тұрақты салық салыну базасы бар мүліктік салықтардың мәнін күшейту;
- аймақтық және жергілікті салықтардың жоғары шектерін орнату;
- салықты есептеу мен төлеу тәртібіне қалайда тиісті заңдардың салық

заңнамасымен сәйкестігін іске  асыру;
- шаруашылық субъектілердің өндірістік қызметімен байланысты нақты

ұсталымдарына салық салуды максималды есепке алу;
- жеке тұлғаларға   жеке   табыстың салық салуын жетілдіру,

инфляциялық үдерісті ескеріп, салық салудың иілгіш шкаласын өңдеу;
- салықты төлеудегі еріктілік принципін дамыту, оның ажырамас бөлігі

салық заңнамасының өзгерістері жайлы салық төлеушіге уақытында хабардар
ету, салықты есептеу мен төлеуде кеңес қызметтер көрсету.

Республикалық бюджеттің кірісінің елеулі бөлігін салықтық түсімдер
құрайды.

Салықтар барлық елдерде олардың қоғамдық - экономикалық құрылысы
мен саяси іс-бағытына қарамастан ұлттық мемлекет кірістерінің негізгі көзі -
ұлттық табысты қайта бөлудің басты қаржылық құралы, мемлекеттің кірістері
және бюджеттің кірістерін қалыптастырудың шешуші көзі болып табылады.
Салықтарда мемлекеттің экономикалық мазмұны нақты түрде көрінеді, ал
салықтардың әлеуметтік-экономикалық мәні, олардың түрлері мен рөлі
қоғамның экономикалық құрылысымен, мемлекеттің табиғатымен және
функцияларымен айқындалады.


